
Shri Sharadamanidevi Stuti

ಶ್ರೀಶಾರದಾಮಣಿದೇವೀಸ್ತುತಿಃ

ಭುವನವಿಮೋಹನೇ ಶಾರದಾಮಣೇ ಸಾರಂದೇಹಿಜಗದ್ಧಾತ್ರಿ .
ಬೇಲೂಡ಼ ಸ್ಥಾನೇ ಪುಣ್ಯಪ್ರಧಾನೇ ಚರಣರೇಣುಧನದಾತ್ರಿ .. 1..
ಗದಾಧರಧರ್ಮ ಸುನಿಗೂಢ಼ಮರ್ಮ ಪತಿಪೂಜನಗ್ರಹಿತ್ರೀ .

ಲಜ್ಜಾಽವರಣೇ ಪ್ರಚ್ಛನ್ನಧನೇ ಪಾಪತಾಪಶೋಕಹರ್ತ್ರಿ .. 2..

ಕಾಮಾರಪುಕುರ ಪೂರ್ಣಲೀಲಾಧರ ಚಿರಸಾಧನಸಂಗಿನೀ .

ತ್ರೇತಾದ್ವಾಪರ -ಪೂರ್ಣಾವತಾರ - “ರಾಮಕೃಷ್ಣ” -ಪ್ರಪಾಲಿನೀ .. 3..

ಕಾಮಿನೀಕಾಂಚನ ತ್ಯಾಗವರಣ ಸರ್ವಶಕ್ತಿ-ಪ್ರದಾಯಿನೀ .

ತೇಲೋಭೇಲೋವನ ದಸ್ಯುಪ್ರಧಾನ ದುಹಿತೃ-ಪದ-ಪ್ರಾರ್ಥಿನೀ .. 4..

ಶಾರದಾನಂದ ವಿವೇಕಾನಂದ “ಆಮ್ಜಾದ”ಸಮದರ್ಶಿನೀ .

ಧರ್ಮಮಧ್ಯಮಣಿ ನಿಖಿಲಪಾವನೀ ತ್ರಿಭುವನಜನನೀ ಜನನೀ .. 5..

ಭಾರತಮಖಿಲಂ ಮಾತೃಪದಬಲಂ ತ್ವಂ ಹಿ ಮಾತೃಶಿರೋಮಣಿಃ .
ಜಗದಂಬಿಕಾ ಜಯರಾಮಬಾಟಿಕಾ ದೀನ-ಗೃಹ-ಪ್ರಕಾಶಿನೀ .. 6..

“ಗಣಯ ಸ್ವೀಯಂ ವಿಶ್ವಂ ಸರ್ವಂ” ಶೇಷವಚಃ ಪ್ರಚಾರಿಣೀ .

“ಪ್ರಸೂತಿಃ ಸತಾಮಸತಾಂ ಚ”ಸರ್ವಸುತ ಸಂರಕ್ಷಿಣೀ .. 7..

ವರ ಮಾತೃಪದೇ ಸುಖದೇ ವರದೇ ಯತೇರ್ನತಿಕೋಟಿಜನನಿ ! .

ವಿಶ್ವವರೇಣ್ಯೇ ಸ್ಮರಣ ಸುಪುಣ್ಯೇ ಜಗದಂಬ ನಾರಾಯಣಿ .. 8..

ಮಾತರ್ದಿಶಿದಿಶಿ ತವಾಶೀರಾಶಿ-ರ್ವಿತರತು ಕ್ಷೇಮಂ ವಿಧಾತ್ರಿ ! .
ಯತೀಂದ್ರವಿಮಲೇ ತಾಪವಿಹ್ವಲೇ ಕೃಪಾಂ ವರ್ಷಯ ವಿಶ್ವಧಾತ್ರಿ ! .
ಯತೀಂದ್ರವಿಮಲೇ ಮಾತೃಧನಬಲೇ ಪದಂ ನಿಧೇಹಿ ವಿಶ್ವಧಾತ್ರಿ .. 9..
ಇತಿ ಡಾೆ ಶ್ರೀಯತೀಂದ್ರ ವಿಮಲಚತುರ್ಧುರೀಣವಿರಚಿತಾ
“ಶ್ರೀಶಾರದಾಮಣಿದೇವೀಸ್ತುತಿಃ”ಸಮಾಪ್ತಾ ..

